
	1. ՀՀ ֆինանսների նախարարություն
	27.01.2025թ.

	
	№ 01/9-1/1511-2025

	Ձեր 14.01.2025թ. N ԴԽ//992-2025 գրությամբ ներկայացված՝ ««Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
1. Նախագծով առաջարկվում է ՀՀ կառավարության պահուստային ֆոնդից առաջին եռամսյակում Պետական գույքի կառավարման կոմիտեին հատկացնել 15.4 մլն դրամ, որից՝
	- 11.3 դրամը որպես գնում չհանդիսացող ծախս՝ ՊԳԿԿ-ԳՀԱՇՁԲ-2024/1-1 պայմանագրով նախատեսված Երևան քաղաքի Տիգրան Մեծ 4 հասցեում գտնվող վարչական շենքի շինարարական աշխատանքները, ՊԳԿԿ-ԳՀԾՁԲ-2024/2 պայմանագրով նախատեսված տեխնիկական հսկողության ծառայությունները և ՊԳԿԿ-ՄԱԾՁԲ-2024/2 պայմանագրով նախատեսված հեղինակային հսկողության ծառայություններն ավարտին հասցնելու և նախորդ տարվա արդյունքում հիշյալ կազմակերպությունների նկատմամբ գոյացած պարտքի դիմաց վճարում կատարելու նպատակով.
-  4.1 մլն դրամ դրամը՝ լրացուցիչ շինարարական աշխատանքներ ձեռք բերելու համար։
	Նախագծի ընդունումը հիմնավորող փաստաթղթի համաձայն՝ վճարումները չեն կատարվել բյուջետային տարին ավարտվելու հանգամանքով պայմանավորված (Պատվիրատուի կողմից ակտերը հաստատվել են 2024թ. դեկտեմբերի 30-ին): 
Նշված փաստաթղթի և Էլեկտրոնային գնումների համակարգում առկա տեղեկատվության համադրումը ցույց է տալիս, որ՝
	- ՊԳԿԿ-ԳՀԱՇՁԲ-2024/1-1 պայմանագրի շրջանակում պատվիրատուի կողմից հաստատված ակտերի շրջանակում չի վճարվել 8.8 մլն դրամ, այն դեպքում, երբ որպես գնում չհանդիսացող ծախս, առաջարկվում է հատկացնել 11.3 մլն դրամ,
	- ՊԳԿԿ-ԳՀԾՁԲ-2024/2 պայմանագրի շրջանակում էլ. գնումների համակարգում բացակայում են ակտերը, ինչով պայմանավորված՝ դիրքորոշում ներկայացնել չենք կարող:  Ընդ որում, պետք է արձանագրել, որ ՀՀ կառավարության 04.05.2017թ. թիվ 526-Ն որոշմամբ հաստատված կարգի 110-րդ կետի համաձայն՝ էլեկտրոնային եղանակով իրականացվող գնումների դեպքում պայմանագրի կատարման արդյունքի ընդունման հետ կապված գործողություններն իրականացվում են էլեկտրոնային գնումների համակարգի միջոցով:
2. «Հայաստանի Հանրապետության 2025 թվականի պետական բյուջեի մասին» ՀՀ օրենքի 9-րդ հոդվածի 22-րդ կետի համաձայն՝ ՀՀ կառավարությանը վերապահվել է իրավասություն՝ ՀՀ 2025 թվականի պետական բյուջեի փաստացի ձևավորված տարեսկզբի ազատ մնացորդի հաշվին ֆինանսավորել կապիտալ ծախսերի գծով 2024 թվականին ստանձնված, սակայն 2024 թվականի դեկտեմբերի 31-ի դրությամբ փաստացի չիրականացված պայմանագրային պարտավորությունները: «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» ՀՀ կառավարության 2024 թվականի դեկտեմբերի 27-ի թիվ 2060-Ն որոշման 26 կետի 2-րդ ենթակետով հանձնարարվել է ԲԳԿ-ներին ՀՀ ՖՆ կողմից տրամադրված ձևաչափի (ձևաչափը պետական մարմիններին է ներկայացվել ՀՀ ՖՆ 16.01.2025թ. N 01/8-5/780-2025 գրությամբ) համաձայն մինչև 2025 թվականի հունվարի 31-ը ՖՆ ներկայացնել 2024 թվականին ստանձնված, սակայն 2024 թվականի դեկտեմբերի 31-ի դրությամբ փաստացի չիրականացված պայմանագրային պարտավորությունների կատարման վերաբերյալ տեղեկատվությունը։
Ելնելով վերոգրյալից՝ առաջարկում ենք վերոհիշյալ ձևաչափին համապատասխան և սահմանված ժամկետում ՀՀ ՖՆ ներկայացնել պահանջվող տեղեկատվությունը։ Միաժամանակ, հայտնում ենք, որ նախագծի անհրաժեշտությունը ներկա փուլում բացակայում է:
3. Խմբագրական առումով առաջարկում ենք.
- Նախագծի Հավելված N 1-ը համապատասխանեցնել ՀՀ 2025թ. պետական բյուջեի մասին օրենքի և ՀՀ կառավարության 27.12.2024թ. N 2060-Ն որոշման համապատասխան հավելվածներին,
- Նախագծի հավելված N 2-ում գործառական դասակարգման «01» բաժնի անվանումը փոխարինել «Օրենսդիր և գործադիր  մարմիններ, պետական կառավարում, ֆինանսական և հարկաբյուջետային հարաբերություններ, արտաքին հարաբերություններ» անվանմամբ, իսկ «01» դասի անվանումը՝ «Օրենսդիր և  գործադիր մարմիններ, պետական կառավարում» անվանմամբ: Միաժամանակ, նշենք նաև, որ «11 01 01» գործառական դասիչից հետո «այդ թվում՝» և «Կառավարություն» անվանումներով տողեր անհրաժեշտ չէ նախատեսել:

	Ընդունվել է։
Պարզաբանում․
Հաշվի առնելով այն հանգամանքը, որ պայմանագրերի կատարման ժամկետը լրանում է 2025 թվականի փետրվարի 11-ին, ուստի Կապալառուի, տեխնիկական հսկողություն և հեղինակային հսկողություն իրականացնողների կողմից ամբողջական չեն ներկայացվել կատարողական ակտերը (այդ թվում նաև պայմանագրերի գնի 5%-ները), և պարտավորության ընդհանուր գումարը կազմում է 11,3 մլն դրամ։





























Ընդունվել է մասնակի․
2025 թվականի հունվարի 27-ին թիվ 01/13.10/616-2025 ելից գրությամբ ՀՀ տարածքային կառավարման և ենթակառուցվածքների նախարարություն է ներկայացվել 2024 թվականին ստանձնված, սակայն 2024 թվականի դեկտեմբերի 31-ի դրությամբ փաստացի չիրականացված պայմանագրային պարտավորությունների կատարման ենթակա գումարի վերաբերյալ տեղեկատվությունը։
Իսկ ինչ վերաբերվում է նախագծի անհրաժեշտության բացակայությանը, ապա հայտնում ենք, որ հիմք ընդունելով 2024 թվականի դեկտեմբերի 27-ի թիվ 2060-Ն որոշման թիվ 12 հավելվածի 3-րդ կետի 2-րդ ենթակետը, նախագիծը պայմանագրի գնի 10%-ի ավելացման մասով անհրաժեշտ է շրջանառել։



  Ընդունվել է ։
Կատարվել են համապատասխան փոփոխությունները։ 





